
1. Իրավական ակտի անհրաժեշտությունը (նպատակը). 
Նախագծի նպատակն է օտարերկրյա պետությունների և միջազգային կազմակերպությունների կողմից տրամադրված վարկային և դրամաշնորհային համաձայնագրերով (այսուհետ՝ Համաձայնագրեր) նախատեսված միջոցների ծախսման ժամանակ, այդ գործընթացը կարգավորող փաստաթղթերի հաստատման իրավունքը պետական մարմնի կամ հիմնարկի հանրային ծառայող հանդիսացող անձանց վերապահելու հնարավորություն ստեղծելը, ինչպես նաև Համաձայնագրերի շրջանակներում Հայաստանի Հանրապետությանը տրամադրված վարկային և դրամաշնորհային ծրագրեր իրականացնող պետական հիմնարկների կամ իրավաբանական անձանց (այսուհետ՝ Հիմնարկներ) գործունեության դադարեցումից հետո Հիմնարկների համապատասխան աշխատողների հետ քաղաքացիաիրավական հարաբերությունների շարունակման պայմանների սահմանումը:

2. Ընթացիկ իրավիճակը և խնդիրները
Օտարերկրյա պետությունների և միջազգային կազմակերպությունների կողմից տրամադրված վարկային և դրամաշնորհային համաձայնագրերի շրջանակենրում համապատասխան կանոնակարգերով նախատեսված են միջոցների ծախսման ժամանակ, այդ գործընթացը կարգավորող փաստաթղթերի հաստատման առանձանահատկություններ, որոնք արտահայտված չեն ՀՀ կառավարության 2018 թվականի հունիսի 15-ի N 706-Ն որոշման հավելվածի 14-րդ կետով սահմանված՝  ֆինանսական և հաշվապահական գործունեությանը վերաբերող փաստաթղթերը թղթային կամ էլեկտրոնային եղանակով ստորագրելու հետ կապված կարգավորումներում:
Ծրագրերի հետագա անխափան իրականացումն ապահովելու նպատակով  Հիմնարկների  փորձառու մասնագետներին Ծրագրերի իրականացման գործընթացում ներգարավելու համար անհրաժեշտ ենք համարում պահպանել այդ մասնագետների նախկինում ստացած վարձատրությունը:
3. Առաջարկվող կարգավորման բնույթը
Խնդրի կարգավորման համար առաջարկվում է ՀՀ կառավարության 2018 թվականի հունիսի 15-ի N 706-Ն որոշման մեջ կատարել համապատասխան լրացումներ, ինչպես նաև սահմանել Հիմնարկների գործունեության դադարելուց հետո Հիմնարկների համապատասխան աշխատակիցների վարձատրության կարգավորման դրույթներ:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 
5. Ակնկալվող արդյունքը
Համաձայնագրերի շրջանակենրում ֆինանսական գործունեությանը վերաբերող փաստաթղթերի հաստատման հետ կապված կանոնակարգերի և ՀՀ օրենսդրության համապատասխանեցում, ինչպես նաև Հիմնարկների գործունեության դադաելուց հետո Հիմնարկների համապատսախան աշխատակիցների ներգրավում Համաձայնագրերի շրջանակներում իրականացվող գործառույթներին:
ՏԵՂԵԿԱՆՔ 

